	Cofnodion Cyfarfod Blynyddol CYNGOR TREF RHUTHUN gynhaliwyd yn Siambr y Cyngor, Swyddfeydd y Cyngor, Ffordd Wynnstay, Rhuthun nos Lun, 11 Mai 2015 am 7.00 p.m.

	

	PRESENNOL:
	Cyng. Stephen Beach (Maer y Dref), Cyng. Anne Roberts (Dirprwy Faer y Dref), Cynghorwyr  James Bryan, Elisabeth Culshaw, June Derry, Ken Hawkins, Rosie Hughes-Moseley, Menna Jones, Simeon Jones, Robert Owen-Ellis, 
Heather Williams, Geraint Woolford ac Emrys Wynne; hefyd Bobby Feeley, Huw Hilditch-Roberts a David Smith, Cynghorwyr Sir.

	
	

	1.
	GWEDDI AGORIADOL

	Offrymwyd y weddi agoriadol gan Y Parchedig Stuart Evans.

	
	

	2.
	CROESO AC YMDDIHEURIADAU

	Croesawodd y Maer Urddasolion Dinesig, Cynghorwyr ac aelodau o’r cyhoedd i’r Cyfarfod Blynyddol. Derbyniwyd ymddiheuriad am absenoldeb oddi wrth Cyng. Bob Costain.

	
	

	3.
	ANERCHIAD Y MAER

	Yn gyntaf, diolchodd y Maer, Cynghorydd Stephen Beach, ei wraig, Clerc y Dref a’r Cynghorwy Tref hynny a oedd wedi rhoddi lift iddo i’r gwahanol ddigwyddiadau ac i’w ddirprwy, Cynghorydd Anne Roberts. Yr oedd wedi bod yn fraint ac yn anrhydedd i fod yn Faer Tref Rhuthun. Mynychodd amryw o ddigwyddiadau yn ystod y flwyddyn gan gynnwys Sul Dinesig a oedd yn lwyddiant mawr gyda gwasanaeth arbennig yn Eglwys Sant Pedr a diwrnod bendigedig yn Nantclwyd y Dre. Mynychodd unarddeg o’r Gwasanaethau Dinesig yn Sir Ddinbych, hefyd amryw o ffeiriau lleol. Un o’i uchafbwyntiau o’i flwyddyn oedd ym mis Hydref, pan iddo ef a’i wraig fynychu cinio gyda Mr David Jones, A.S. yn y Ty Cyffredin. Ym mis Mawrth, cafwyd Gwasanaeth Coffa i Philip Lecomber, a gafodd ei ladd yn y Rhyfel Byd Cyntaf, yn Nantclwyd y Dre – yr oedd yn wasanaeth arbennig ac hefyd yn deyrnged i holl filwyr Rhuthun gafodd eu lladd yn y Rhyfel Mawr. Diolchodd i bawb o waelod calon a dymunodd yn dda i’w olynydd am y Flwyddyn Ddinesig i ddod.

	
	

	4.
	CYFRANIADAU O GRONFA ELUSENNOL Y MAER

	Cyflwynodd y Maer sieciau o’r Gronfa Faerol cyfanswm £2,000.00 fel a ganlyn: £500.00 yr un i Gwasanaethau Teuluoedd Sir Ddinbych (HAFAL) ; Cefnogi Nursys yn y Gymuned ; MENCAP Dinbych a Rhuthun ac Ambiwlans Sant Ioan Rhuthun.

	

	5.
	GWOBR DINESYDD DA'R FLWYDDYN, RHUTHUN

	
	GWOBR PERSON IFANC Y FLWYDDYN, RHUTHUN

	Am yr trydydd flwyddyn, mae Cyngor Tref Rhuthun yn gwobrwyo'r rhai hynny sydd wedi mynd tu hwnt i alwad dyletswydd ac sydd wedi gwneud cyfraniad sylweddol yn y sector gwirfoddol o fewn y dref ac yn byw yn Rhuthun.  Ar gyfer ‘Dinesydd Da’r Flwyddyn, Rhuthun’ cyflwynwyd y wobr i Mrs Polly Snape, Ffordd Llanfair, Rhuthun  a gwobr ‘Person Ifanc y Flwyddyn, Rhuthun’ i Miss Sarah Jones-Wallace, Bro Deg, Rhuthun ynghyd a siec am £100.00 yr un i elusen o’u dewis.

	
	

	6.
	DIOLCHIADAU I’R MAER

	Diolchodd y Dirprwy Faer, Cyng. Anne Roberts i’r Maer, Cynghorydd Stephen Beach am ei waith caled ar ran pobl y dref a’r Cyngor Tref.  Cyflwynodd Blac y Dref iddo - cyflwynodd hefyd anrheg, ar ran y Cyngor Tref, iddo ef a’r Faeres,

	
	

	7.
	COFNOD O BRESENOLDEB AELODAU

	Derbyniwyd manylion o bresenoldeb aelodau yng nghyfarfodydd y Cyngor Tref a’i bwyllgorau yn ystod y flwyddyn ddinesig 2014 / 2015.

	
	

	8.
	ETHOL MAER AM 2015 / 2016

	Ar gynigiad Cyng. Elisabeth Culshaw wedi ei eilio gan Cyng. Geraint Woolford penderfynwyd yn 
unfrydol i ethol Cyng. Anne Roberts yn Faer Tref Rhuthun am y flwyddyn ddinesig 2015 / 2016.
Yna fe’i harwisgwyd gyda Chadwyn y Swydd. 

	

	9.
	DATGANIAD O DDERBYN SWYDD

	Wedi iddi wneud ac arwyddo'r datganiad angenrheidiol diolchodd Cyng. Anne Roberts i’w chynigydd a’i heilydd. Cyhoeddodd yr elusennau y byddai yn eu cefnogi yn ystod y flwyddyn sef gwahanol fudiadau ieuenctid o fewn y dref

	
	

	10.
	ETHOL DIRPRWY FAER AM 2015 / 2016

	Ar gynigiad Cyng. Ken Hawkins wedi ei eilio gan Cyng. Emrys Wynne penderfynwyd yn unfrydol i ethol Cyng. Geraint Woolford yn Ddirprwy Faer am y flwyddyn ddinesig 2015 / 2016. Yna fe arwisgwyd Cyng. Woolford gyda Thlws y Dirprwy Faer gan y Maer.

	

	11.
	DYDDIADAU NODEDIG

	Cyhoeddodd y Maer y cynhelir Sul Dinesig ar ddydd Sul, 19eg Gorffennaf 2015 yn Eglwys Sant Pedr gyda chinio i ddilyn yng Nghlwb y Dyffryn a’r Cinio Elusennol eto yng Nghlwb y Dyffryn ar nos Wener 13eg Tachwedd 2015.

	
	

	12.
	GWEDDI DERFYNOL

	Arweiniodd Caplan y Maer, Y Parch Stuart Evans, y weddi derfynol. 

